
ᓄᓇᓕᐸᐅᔭᐃᑦ ᐃᖃᓗᐃᑦ 

ᑐᐊᕕᕐᓇᑐᒃᑯᑦ ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓᑦ 7 

ᒫᕐᓯ 6, 2019 ᐅᓐᓄᒃᑯᑦ 6:30-ᑎᓪᓗᒍ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᖏᓐᓂ 

 

ᐅᐸᑦᓯᒪᔪᑦ ᑲᑎᒪᔩᑦ 

ᒪᐃᔭᐅᑉ ᑐᓪᓕᐊ ᕉᒪᐃᓐ ᓯᑏᕙᓐᓴᓐ, ᐃᑦᓯᕙᐅᑕᖅ 

ᒪᐃᔭ ᒫᑕᓕᓐ ᕆᐊᑦᕘᕐᓐ - ᐅᖄᓚᐅᑎᒃᑯᑦ ᑲᑎᒪᖃᑕᐅᔪᖅ 

ᑲᑎᒪᔨ ᑯᑑᓚ ᒪᑦᓵᔨ - ᐅᖄᓚᐅᑎᒃᑯᑦ ᑲᑎᒪᖃᑕᐅᔪᖅ 

ᑲᑎᒪᔨ ᔭᐃᓴᓐ ᕋᓵᓐ 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᑲᐃᐅᓪ ᓴᐳᕐᑦ 

 

ᐅᐸᑦᓯᒪᖕᖏᑦᑐᑦ ᑲᑎᒪᔩᑦ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᓴᐃᒪᓐ ᓇᑖᖅ 

 

ᐅᐸᑦᓯᒪᔪᑦ ᐃᖅᑲᓇᐃᔭᖅᑏᑦ 

ᐊᐃᒥ ᐃᐅᓪᒎᕐᔅᒪ, ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

ᓯᐅᕆ ᕉ, ᑮᓇᐅᔭᓕᕆᓂᕐᒥᑦ ᑐᑭᓯᐅᒪᑎᑦᓯᒋᐊᖅᑎ 

ᒫᑎᐅ ᕼᐋᒻᑉ, ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐊᒻᒪ ᓴᓇᔪᓕᕆᔨᒃᑯᑦ ᐊᖏᔪᖅᑳᖓᑦ 

ᔨᓂ ᐄᓯᒪᐃᓕ, ᑐᓵᔨ 

ᑖᒥ ᐆᕐᓐᔅ-ᑐᐊᕌᓐ, ᐊᖏᔪᖅᑲᑎᓂᑦ ᐃᑲᔪᖅᑎ 

 

ᑐᑦᓯᐊᕐᓂᖅ 

 

ᒪᐃᔭᐅᑉ ᑐᓪᓕᐊ ᓯᑏᕙᓐᓴᓐ ᒪᑐᐃᕐᓯᓚᐅᖅᑐᖅ ᑲᑎᒪᓂᕐᒥᑦ 6:30 ᐅᓐᓄᒃᑯᑦ. 

 

ᑲᔪᓯᑎᑕᐅᓂᖏᑦ ᑲᑎᒪᔾᔪᑎᑦᓴᑦ 

 

ᐱᖁᔨᕗᖔᓕᐅᕈᑎ #19-69 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᐸᐸᑦᓯ 

 

ᑲᑎᒪᔾᔪᑎᑦᓴᑦ ᑲᔪᓯᑎᑕᐅᔪᑦ ᐊᓯᔾᔨᕐᓯᒪᓕᖅᑎᓪᓗᒋᑦ: ᐲᖅᑕᐅᓗᓂ 2(ᑎ) ᐱᔭᑦᓴᓕᐅᕈᑎᑦᓴᖅ - 

ᐅᖂᑕᖅ ᓱᓴᐃᔭᑎᒃᑯᑦ ᐱᓕᕆᔾᔪᑎᑦᓴᖏᑦ ᐊᒻᒪ ᐊᓯᔾᔨᕐᓗᒍ 2(ᐱ) ᐲᖅᑕᐅᓗᓂ ᑐᑦᓯᕋᐅᑎ 

ᑎᑎᖅᑲᒥᑦ ᐃᑲᔪᕐᓱᐃᔾᔪᑎᑦᓴᒥᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

              

 

 

1. ᐃᒻᒥᒧᑦ ᑲᑎᒪᔾᔪᑎᑦᓴᓄᑦ ᐊᑦᑐᐊᓂᖃᕐᓂᕐᒥᑦ ᓇᓗᓇᐃᕐᓯᓂᖅ 

ᐱᑕᖃᖕᖏᑦᑐᖅ 

 

2. ᑐᐊᕕᕐᓇᑐᒃᑯᑦ ᐱᔭᑦᓴᑦ 

 

ᐃ) ᑐᑦᓯᕋᐅᑎ ᑎᑎᖅᑲᒥᑦ ᐃᑲᔪᕐᓱᐃᔾᔪᑎᑦᓴᒥᑦ ᓄᓇᓕᓐᓂ ᖃᓄᐃᖏᑦᓯᐊᖅᑐᓕᕆᓂᕐᒥᑦ 

ᐱᓕᕆᔾᔪᑎᑦᓴᓂᑦ 

 

ᓯᐅᕆ ᕉ, ᑮᓇᐅᔭᓕᕆᔾᔪᑎᓂᑦ ᑐᑭᓯᐅᒪᑎᑦᓯᒋᐊᖅᑎ, ᖃᐅᔨᒪᖁᔨᓚᐅᖅᑐᖅ ᒐᕙᒪᒃᑯᑦ ᓄᓇᕘᒧᑦ 

ᐱᔭᕆᐊᖃᕐᒪᑕ ᑎᑎᖅᑲᒥᑦ ᐃᑲᔪᕐᓱᐃᔾᔪᑎᑦᓴᒥᑦ ᓯᑎᒃᑯᓐᓂᑦ ᓯᑎᒃᑯᑦ ᐱᓕᕆᐊᖃᕐᓂᐊᕐᓂᖏᓐᓂᑦ 

ᓄᓇᓕᓐᓂ ᖃᓄᐃᖏᑦᓯᐊᖅᑐᓕᕆᓂᕐᒥᑦ ᐱᓕᕆᔾᔪᑎᑦᓴᓂᑦ. 

 

ᐱᖁᔨᕗᖔᓕᐅᕈᑎ #19-70 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᐸᐸᑦᓯ 

   

ᑲᑎᒪᔩᑦ ᑎᑎᖅᑲᑎᒍᑦ ᐃᑲᔪᕐᓱᐃᔾᔪᑎᖃᖁᓪᓗᒋᑦ ᓄᓇᓕᐸᐅᔭᐃᑦ ᐃᖃᓗᐃᑦ ᐱᓕᕆᔾᔪᑎᖃᕐᓂᐊᕐᒪᑕ 

ᓄᓇᓕᓐᓂ ᖃᓄᐃᖏᑦᓯᐊᖅᑐᓕᕆᓂᕐᒥᑦ ᐱᓕᕆᔾᔪᑎᑦᓴᓂᑦ ᐱᓕᕆᐊᑦᓴᒥᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᐃ) ᑐᑦᓯᐊᕈᑎ ᑎᑎᖅᑲᒥᑦ ᐃᑲᔪᕐᓱᐃᔾᔪᑎᑦᓴᒥᑦ ᑎᑭᓐᓂᖅ ᐊᖏᕐᕋᒧᑦ (ᑲᓇᑕᐅᑉ  

   ᒐᕙᒪᒃᑯᖏᓐᓂᑦ ᐊᖏᕐᕋᖃᖕᖏᑦᑐᓕᕆᓂᕐᒥᑦ ᐱᓕᕆᔾᔪᑎᑦᓴᑦ) 

 

ᓯᐅᕆ ᕉ, ᑮᓇᐅᔭᓕᕆᔾᔪᑎᓂᑦ ᑐᑭᓯᐅᒪᑎᑦᓯᒋᐊᖅᑎ, ᓴᖅᑮᓯᒪᓚᐅᖅᑐᖅ ᐱᔭᑦᓴᓕᐅᕈᑎᑦᓴᒥᑦ 

ᐱᔾᔪᑎᓕᒻᒥᑦ ᑎᑭᓐᓂᖅ ᐊᖏᕐᕋᒧᑦ ᐱᓕᕆᔾᔪᑎᑦᓴᑦ ᐱᓕᕆᐊᑦᓴᒥᑦ.  ᐅᖃᓚᐅᖅᑐᖅ ᑎᑭᓐᓂᖅ 

ᐊᖏᕐᕋᒧᑦ ᑭᖑᕝᕕᐅᑎᐅᒻᒪᑦ ᐊᖏᕐᕋᖃᖕᖏᑦᑐᓕᕆᓂᕐᒥᑦ ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᒥᑦ.  

ᐱᓕᕆᔾᔪᑎᑦᓴᑦ ᐊᓯᔾᔨᐸᓪᓕᐊᓂᕐᒥᑦ ᐊᕐᕌᒍᒧᑦ ᐊᒥᓲᓂᖃᕐᓂᐊᖅᑐᑦ $1,120,946-ᓂᑦ, ᐃᓚᖃᖅᑐᑎᒃ 

ᐸᐃᑉᐹᓕᕆᔾᔪᑎᑦᓴᓂᑦ 15 ᐳᓴᖏᓐᓂᑦ, ᒃ168,142-ᓂᑦ.  ᒥᔅ ᕉ ᖃᐅᔨᒪᖁᔨᓚᐅᖅᑐᖅ ᑮᓇᐅᔭᐃᑦ 

ᑮᓇᐅᔭᐃᔭᐅᑎᐅᓂᐊᖅᑐᑦ ᐊᕐᕌᒍᒥ $952,934-ᖑᒻᒪᑕ, ᐊᕐᕌᒍᓂ ᐃᒪᓐᓇᐅᓚᐅᖅᑐᑎᒃ $492,838. 

 

ᐊᕐᕌᒍᑦᑎᓐᓂ, ᐱᖓᓱᐃᖑᔪᑦ ᐱᓕᕆᐊᖑᔪᑦ ᐱᓕᕆᐊᑦᓴᑎᒍᑦ: ᑐᑭᓯᒋᐊᕐᕕᒃ, ᐊᒡᕕᒃ, ᐊᒻᒪ ᐅᖂᑕᖅ.  

ᖃᐅᔨᒪᖁᔨᓚᐅᖅᑐᖅ ᖃᔪᖅᑐᕐᕕᒻᒥᐅᑕᐃᑦ ᐱᑎᑕᐅᓚᐅᕐᒪᑕ ᐊᕐᕌᒍᓂ, ᑭᓯᐊᓂ ᐊᕐᕌᒍᒥ 

ᐊᑐᖅᑕᑎᓐᓂ ᐱᓕᕆᔾᔪᑎᑦᓴᖏᑦ ᐱᔭᐅᓂᐊᖅᑐᑦ ᒐᕙᒪᒃᑯᑦ ᓄᓇᕗᒻᒥ ᖃᓄᐃᖏᑦᓯᐊᖅᑐᓕᕆᓂᕐᒥᑦ 

ᐱᓕᕆᔾᔪᑎᑦᓴᖏᓐᓂᑦ.  ᑐᑭᓯᒋᐊᕐᕕᒃᑯᑦ ᐊᒻᒪ ᐊᒡᕕᒃᑯᑦ ᐱᑎᑕᐅᓂᐊᖅᑐᑦ ᑮᓇᐅᔭᓂᑦ ᑕᐃᒫᒃ 

ᐱᑎᑕᐅᓚᐅᕐᒪᑕ ᐊᕐᕌᓂᐅᓚᐅᖅᑐᖅ, $242,354 ᐊᒻᒪ $171,725.  ᐅᖂᑕᒃᑯᑦ ᐱᑎᑕᐅᒐᔭᖅᑐᑦ 

ᐊᒥᐊᒃᑯᖏᓐᓂᑦ ᐊᒥᓲᓂᓕᓐᓂᑦ $531,534.   

 

ᒥᔅ ᕉ ᖃᐅᔨᒪᖁᔨᓚᐅᖅᑐᖅ ᑲᑎᒪᑎᓪᓗᒋᑦ ᒫᓐᓇᕈᓘᓚᐅᖅᑐᖅ, ᑲᑎᒪᖃᑕᐅᔪᑦ ᑎᑎᕋᖁᔭᐅᓚᐅᕐᒪᑕ 

ᓯᕗᓪᓕᐅᑎᒍᒪᔭᖏᓐᓂᑦ, ᐊᒻᒪ ᐊᖑᑎᓂᑦ ᐊᖏᕐᕋᖃᖕᖏᑦᑐᓕᕆᓂᖅ ᓯᕗᓪᓕᖅᐹᖑᕙᓚᐅᖅᑐᖅ 

ᑎᑎᕋᖅᑕᓂ.  ᐅᖃᕆᐊᓚᐅᖅᑐᖅ ᐅᖂᑕᒃᑯᑦ ᐱᑎᑦᓯᓛᕐᒪᑕ ᑮᓇᐅᔭᓂᑦ ᓂᕿᓕᕆᔨᓄᑦ 

ᐊᑭᓕᐅᑎᑦᓴᓂᑦ ᐊᑕᐅᓯᕐᒧᑦ ᓂᕆᔭᐅᔪᓐᓇᖅᑐᓄᑦ ᖃᐅᑕᒫᑦ ᐊᖑᑎᓄᑦ ᐊᖏᕐᕋᖃᖕᖏᑦᑐᒃᑯᕕᒻᒥ 

ᓯᓂᑦᑕᐸᑦᑐᓄᑦ. 

 

ᐱᖁᔨᕗᖔᓕᐅᕈᑎ #19-71 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ 

 

ᑲᑎᒪᔩᑦ ᑎᑎᖅᑲᒥᑦ ᐃᑲᔪᕐᓱᐃᔾᔪᑎᖃᕈᒪᓪᓗᑎᒃ ᓇᓗᓇᐃᔭᐃᑎᑦᓴᒥᑦ ᓄᓇᓕᐸᐅᔭᐃᑦ ᐃᖃᓗᐃᑦ 

ᐱᓕᕆᐊᖃᓛᕐᓂᖏᓐᓂᑦ ᓄᑖᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑎᑭᓐᓂᖅ ᐊᖏᕐᕋᒧᑦ ᐱᓕᕆᐊᑦᓴᒧᑦ 

ᐊᒻᒪ ᓴᓂᕐᕙᑦᑕᐅᒻᒪᑕ 2019-ᒥ ᐱᓕᕆᔾᔪᑎᑦᓴᑦ ᐅᑯᐊ ᒪᓕᑦᑐᒋᑦ: 

-ᑐᑭᓯᒋᐊᕐᕕᒃ - $242,354.00 

-ᐊᒡᕕᒃ - $171,725.00 

- ᖃᔪᖅᑐᕐᕕᒃ - 0.00 

- ᐅᖂᑕᖅ - $531,534.00 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

ᑲᑎᒪᔨ ᐸᐸᑦᓯ ᖁᕕᐊᒋᔭᖃᕐᓂᕋᓚᐅᖅᑐᖅ ᑐᑭᓯᒋᐊᕈᑎᐅᔪᓂᑦ ᐱᓕᕆᔾᔪᑎᑦᓴᓕᕆᔪᓂᑦ, ᐊᒻᒪ 

ᓇᓗᓇᐃᕐᓯᒪᖁᓚᐅᖅᑕᖏᑦ ᖃᓄᐃᖏᑦᓯᐊᖅᑐᓕᕆᓂᖅ ᑲᔪᓯᑦᓯᐊᖁᒐᒥᐅᒃ ᐊᒻᒪ 

ᑐᓴᐅᒪᑎᑦᓯᖁᔨᓪᓗᓂ  ᐱᓕᕆᐊᑦᓴᓂᑦ ᐊᔾᔨᒌᖏᑦᑐᓂᑦ ᐱᑕᖃᖁᓪᓗᒋᑦ ᑭᒃᑯᑐᐃᓐᓇᑦᓯᐊᓄᑦ. 

ᐃᓱᒪᒋᔭᐅᒋᐊᖁᓚᐅᕐᒥᔭᖏᑦ ᑎᒥᒍᑦ ᐊᔪᕈᑎᖃᖅᑐᑦ ᑭᒃᑯᑐᐃᓐᓇᐃᑦ. 

 

ᑲᑎᒪᔨ ᓴᐳᕐᑦ ᓇᓗᓇᐃᕐᓯᒋᐊᓚᐅᖅᑐᖅ ᐅᖂᑕᖅ ᐱᓕᕆᔾᔪᑎᑦᓴᖏᑦ ᐊᑐᖅᑕᐅᒐᔭᕐᒪᑕ ᓄᑖᒧᑦ 

ᐃᓪᓗᑦᓴᒧᑦ.  ᖃᓄᖅ ᓴᓇᓯᒪᒐᔭᕐᓂᖓ ᐃᓪᓗᑦᓴᐅᑉ ᐱᖃᓯᐅᔾᔨᓯᒪᔪᑦ ᑭᒃᑯᑐᐃᓐᓇᑦᓯᐊᑦ 

ᐃᓯᕈᓐᓇᖁᓪᓗᒋᑦ, ᐊᒻᒪ ᑮᓇᐅᔭᒃᑲᓂᕐᓂᒃ ᐱᑎᑕᐅᓚᐅᕐᒥᒻᒪᑕ $250,000-ᖏᓐᓃᑦᑐᓂᑦ, 

ᐊᑐᖅᑕᐅᒐᕙᖅᑐᓂᑦ ᐃᓯᕐᕕᑦᓴᖏᓐᓄᑦ.  ᐅᖃᕆᐊᓚᐅᖅᑐᖅ ᐃᓪᓗᑦᓴᐅᑉ ᐃᓯᕐᕕᖓ 

ᑭᓇᑐᐃᓐᓇᑦᓯᐊᒧᑦ ᐃᓯᖅᑕᐅᔪᓐᓇᕋᔭᕐᒪᑦ ᓇᐅᒃᑯᑐᐃᓐᓇᖅ ᐊᕝᕕᐊᖅᑕᐅᖏᓪᓗᑎᒃ. 

 

ᒪᐃᔭ ᕆᐊᑦᕘᕐᓐ ᖃᐅᔨᒪᖁᔨᓚᐅᖅᑐᖅ ᑲᑎᒪᖃᑎᒋᓪᓗᓂᒋᑦ ᑎᒥᒍᑦ ᐊᔪᕈᑎᓕᕆᔨᐅᔪᑦ, 

ᐃᑲᔪᕐᓱᐃᓚᐅᕐᒪᑕ ᐃᓪᓗᑖᕈᒪᔪᓂᑦ ᐊᒻᒪ ᐸᕐᓇᕐᓂᕋᓚᐅᖅᑕᖏᑦ ᓅᒐᔭᕐᓂᖏᓐᓂᑦ 

ᐱᓕᕆᐊᑦᓴᓕᕆᓗᑎᒃ ᐱᔾᔪᑎᒋᓪᓗᒍ ᐊᑐᖅᐸᑦᑕᖓᑦ ᐃᓯᕋᑦᓴᐅᓗᐊᖏᒻᒪᑦ. 

 

ᑲᑎᒪᔨ ᒪᑦᓵᔨ ᐊᐱᖅᑯᑎᖃᓚᐅᖅᑐᖅ ᐅᓪᓗᕐᓯᐅᑎᖓᓂᑦ ᓅᕝᕕᐅᓛᕐᓂᖓᓄᑦ. 

 

ᑲᑎᒪᔨ ᓴᐳᕐᑦ ᖃᐅᔨᒪᖁᔨᓚᐅᖅᑐᖅ ᐃᓱᒪᒋᔭᐅᒐᓗᐊᕐᒪᑦ ᐊᑐᐃᓐᓇᐅᓕᕋᔭᕐᓂᖏᓐᓂᑦ ᐃᓘᓐᓇᑎᒃ 

ᒫᕐᓯ 31ᕝᒥ, 2019 ᐃᓪᓗᑖᖑᔪᓐᓇᓕᕐᓗᓂ.  ᐅᖃᕆᐊᓚᐅᖅᑐᖅ ᓇᔪᒐᑦᑕᖏᑦ ᐃᓯᕋᑦᓴᐅᕐᒪᑕ ᐊᒻᒪ 

ᑮᓇᐅᔭᓕᐅᕐᕕᑦᓴᖓ ᓱᓕ ᓴᓇᒋᐊᕆᐊᖃᕐᒪᑕ.  ᐊᖏᕐᕋᖃᖕᖏᑦᑐᒃᑯᕕᐅᓂᖓ ᓱᓕ ᓴᓇᔭᐅᔪᖅ ᐊᒻᒪ 

ᓴᓇᔭᐅᕙᓪᓕᐊᓪᓗᓂ ᓂᐅᕕᐊᖑᔪᒫᖅᑐᓂ ᐊᒻᒪ ᐃᓯᕋᑦᓴᕈᓚᐅᖏᓐᓂᖓᓂ ᓱᓕ ᑕᖅᑭᒐᓴᐃᑦ 

ᐊᓂᒍᕐᓂᐊᖅᑐᑦ. 

 

ᒪᐃᔭ ᕆᐊᑦᕘᕐᓐ ᖃᐅᔨᒪᖁᔨᓚᐅᖅᑐᖅ ᐱᓕᕆᐊᑦᓴᖃᕐᕕᐅᓂᐊᖅᑐᖅ ᐊᑐᐃᓐᓇᐅᓕᓛᕐᓂᖓᓂᑦ 

ᓄᖕᖑᐊᓂ ᐋᒐᓯ ᐅᕝᕙᓘᓐᓃᑦ ᓯᕗᓪᓕᖅᐹᖓᓂ ᓰᑏᐱᕆ.  ᓇᔪᒐᑦᓴᖓ ᐱᔭᕇᔾᔭᖕᖒᕆᔭᖅ ᐅᓪᓗᓂ 

ᐊᑯᓐᓂᖏᓐᓂ ᐋᑦᑑᐸ 31 ᐊᒻᒪ ᑏᓰᐱᕆ 25. 

 

ᑎ) ᐱᔭᑦᓴᓕᐅᕈᑎᑦᓴᖅ - ᐅᖁᑕᖅ ᓱᓴᐃᔭᑎ ᐱᓕᕆᔾᔪᑎᑦᓴᖏᑦ 

 

ᐅᓇ ᑲᑎᒪᔾᔪᑎᑦᓴᖅ ᐲᖅᑕᐅᖅᑲᐅᔪᖅ ᑲᑎᒪᔾᔪᑎᑦᓴᓂᑦ. 

3. ᓄᖅᑲᕐᓂᖅ 

 

ᐱᖁᔨᕗᖔᓕᐅᕈᑎ #19-72 

 

ᐱᒋᐊᖅᑎᑦᓯᔪᖅ: ᑲᑎᒪᔨ ᓴᐳᕐᑦ 

ᐊᐃᑉᐲᔪᖅ:  ᑲᑎᒪᔨ ᕋᓵᓐ       

 

ᑲᑎᒪᔩᑦ ᓄᖅᑲᖅᑐᑦ ᑲᑎᒪᓂᕐᒥᓂᒃ 6:45-ᑎᓪᓗᒍ ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᖅ 

 

 

 

 

 

    

       

      ᕉᒪᐃᓐ ᓯᑏᕙᓐᓴᓐ 

      ᒪᐃᔭᐅᑉ ᑐᓪᓕᐊ 

 

 

 

 

         

  ᐊᐃᒥ ᐃᐅᓪᒎᕐᔅᒪ 

  ᑎᒥᐅᔪᒥ ᐊᐅᓚᑦᓯᔨᒻᒪᕆᐅᑲᐃᓐᓇᖅᑐᖅ 

 

 

 

 

  

ᓈᒻᒪᒋᔭᐅᓗᑎᒃ ᑲᔪᓯᑎᑕᐅᔪᑦ ᓯᑎᒃᑯᑦ ᑲᑎᒪᔨᖏᓐᓄᑦ ᐅᓪᓗᒥ 23 ᑕᖅᑭᒥ ᐃᐳᕈ , 2019. 


